
Enformaziuns y Comunicaziuns
Edema dla Fede: L’Edema vá a piz cösta domëgna ai 25 d’otober. An s’encunta ales 17:30 
sön Badia por jí en prozesciun con ćiandëres ćina sö Oies. Lassö saràl spo Mëssa.

Consëi de Ploania: Al è sontada en dédemesaledema ai 28 d’otober  ales 20:00 te calogna.

Festa dai Crejimês: A düć i crejimês y toć/familiars, co s’à anunzié por la Festa dai 
Crejimês ”On Fire”, i vëgnel recordé che post d’encuntada è en sabeda ai 31 d’otober ales 
16:00, pla Hofburg a Porsenú. An vá ia privat. Info: www.bz-bx.net/gefirmtenfest.

Oferta: La Uniun de San Vinzenz prëia dô l’Oferta pla funziun da Gnissant dômisdé.

Referat/1: Le Zënter Families Mareo enviëia al referat ”La Pedagogia dl’Evoluziun y les 
7 süghertês che i mituns adora”, ai 27/10 ales 20:00, te calogna. Con Candida Ellecosta.

Referat/2: Ai 27 d’otober ales 20:00, èl tla Ćiasa Runcher sön Badia le referat ”Cô, ne 
sâste nia? Al tol ete droghes! - Canche i geniturs y la parontela è i ultimi da gnì lassora.”

Avis/1: Le Comun de Mareo lascia alessëi che en sabeda ai 31 de otober dales 8:00 ales 
12:00 pòn jì dan le magazînn dai stödafüs d‘Al Plan a dô barantli.

Avis/2: Al vën lascé alessëi che l’apoteca d’Al Plan sarà slüta dai 1. ai 8 de novëmber.

Avis/3: La Ćiamena dal Guant ta Picolin sarà slüta por i proscimi mënsc, deache an è 
tal laûr da se trasferì te d’atri locai. Canche l’ativité vën endô tuta sö, gnaràl lascé alessëi.

Zënter Families/1: Düć i pici (da 3 agn ensö) con familiars è enviês ai 31 d’otober ales 
17:00 da gnì te salf dles manifestaziuns al teater por todësch ”Die Geschichte der 3 
kleinen Schweinchen”, con Gernot Nagelschmied. Dedô gnaràl praté ćiastëgnes alaleria.

Zënter Families/2: Al vën fat na scora por geniturs sön ”nosc möt dai 10 ai 14 agn”, con la 
ddra. Margarethe Mayr. Pröm iade ai 11/11 te calogna, spo ai 18 y 25/11 y ai 2/12, te salf 
dla Raika, três dales 20 ales 22:30. Cost: 55,00€ a će y 75,00€ por pêrs (50,00€ y 70,00€ por 
mëmbri ZFM). S’anunzié anter i 30/10 al 333/2181049 o helga.rubatscher@rolmail.net 

Conzert: Badiamusica enviëia en jöbia ai 29 d’otober ales 20:00 tla Ćiasa Runcher sön 
Badia a en conzert con l’ensemble ”Windkraft” y l’atur Simon Kostner, co porta dant le 
pröm iade por badiot l’opera ”La storia dl suldà” de I. Stravinskij. Le conzert vën daurì da 
na composiziun de Konrad Tavella, comiscionada aposta por cösta opera.

E-Mail: ploaniaalplan@gmail.com - Radio de Ploania: 93,00 MhZ
Telefônn y fax de calogna 0474/501006

Dal Vagnele dô San Merch 10, 46 - 52
En chël tomp 46canche Gejù â lascé Ierico con sü discepui 

y con na gran meja de jont, êl en petler verc sonté sön ur’ de 
strada, Bartimèus, le fi de Timèus. 47Pornanch’al â aldì, ch’al 
ê enlò Gejù da Nàzaret, àl motü man da scraié dadalt: Fi de 
Davìde, Gejù, mënete pićé de me! 48Trec le bronterâ ch’al 
dea scuté. Mo al scraiâ ćiamó plü dassënn: Fi de Davìde, 
mënete pićé de me! 49Gejù è sté chit y à dit: Cherdédele ca! 
Ai à cherdé le verc y ti à dit: Ais coraje, lea sö, al te chërda. 50Danlò àl sciüré demez so 
mantel, è salté sö y ti è jü pormez a Gejù. 51Gejù l’à damané: Ći dessi pa fà por te? Le verc 
à respognü: Rabuni, ch’i poi endô odëi. 52Dailò ti à Gejù dit: Va! Töa fede t’à salvé. Te chël 
momont àl endô odü, y al ti è jü do a Gejù sön so tru.

Parora dal Signur. - Lalt a té, Gejù Crist!

Ći dessi pa fà por te?

An ne pó nia
dagnora mâ 
sorvì Chël

Bel Dio
con le laûr,

mo inće con
fà festa y

se palsé fora.

Martin Luther




